
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИНЧИ МУНИЦИПАЛИТЕТ
СЛУЖБИ ҪИНЧЕН" САККУННЕ УЛШӐНУСЕМ
КӖРТЕССИ ҪИНЧЕН

Чӑваш Республикин Патшалӑх Канашӗ
2024 ҫулхи ака уйӑхӗн 23-мӗшӗнче
йышӑннӑ

1 статья
Чӑваш Республикин "Чӑваш Республикинчи муниципалитет служби ҫинчен" 2007 ҫулхи юпа уйӑхӗн 5-мӗшӗнчи 62 №-лӗ саккунне (Чӑваш Республикин Патшалӑх Канашӗн ведомоҫӗсем, 2007, 74 №; 2009, 80 №; 2011, 
90 №; 2012, 92 (I том), 94 №-сем; Чӑваш Республикин Саккунӗсен пуххи, 2013, 3, 11 №-сем; 2014, 5 №; 2015, 5, 12 №-сем; 2016, 6, 12 №-сем; 2017, 9 №; "Республика" хаҫат, 2017, раштав уйӑхӗн 27-мӗшӗ; 2018, авӑн уйӑхӗн 26-мӗшӗ; 2019, пуш уйӑхӗн 13-мӗшӗ; 2020, пуш уйӑхӗн 11-мӗшӗ, авӑн уйӑхӗн 
30-мӗшӗ; 2021, юпа уйӑхӗн 27-мӗшӗ, раштав уйӑхӗн 29-мӗшӗ; 2022, ҫу уйӑхӗн 5-мӗшӗ, чӳк уйӑхӗн 9-мӗшӗ, раштав уйӑхӗн 28-мӗшӗ; 2023, утӑ уйӑхӗн 19-мӗшӗ, раштав уйӑхӗн 13-мӗшӗ) ҫакӑн пек улшӑнусем кӗртес:
1) 132 статьяра:
а) 3-мӗш пайра пӗрремӗш предложение ҫакӑн пек ҫырса хурас: "Тӗллевлӗ вӗренӳ ҫинчен калакан килӗшӳ тумалли конкурса Раҫҫей Федерацийӗн патшалӑх чӗлхине пӗлекен, професси енӗпе тивӗҫлӗ шайри пӗлӗве пуҫласа илекен тата вӗренекенӗн килӗшӗвӗ е урӑх килӗшӳ тӑрӑх вӗренӗве вӗҫленӗ хыҫҫӑн ӗҫ хутшӑнӑвӗсем йӗркелес енӗпе тивӗҫсем пулман граждансем хутшӑнма пултараҫҫӗ.";
ӑ) 9-мӗш пайӑн "ӑ" пунктне ҫакӑн пек ҫырса хурас:
"ӑ) Федераци саккунӗн 152 статйипе пӑхса хӑварнӑ анкетӑна;";
2) "Муниципалитет служащийӗсене нумай ҫул ӗҫленӗшӗн пенси тӳлеме Чӑваш Республикинчи муниципалитет службин стажне кӗрекен (шута илекен) должноҫсене йышӑннӑ тапхӑрсен переченӗ" 6-мӗш хушса ҫырнине ҫакӑн пек ҫырса 101–105-мӗш пунктсем хушса хурас:
[bookmark: Par0]"101) Украина ССРӗн Конституцийӗпе тата (е) Крым Республикин Конституцийӗпе килӗшӳллӗн туса хунӑ патшалӑх органӗсенчи тата вырӑнти хӑй тытӑмлӑх органӗсенчи ертӳҫӗсен, специалистсен должноҫӗсем, ҫавӑн пекех яланхи (штат) никӗс ҫинче йышӑнакан суйлавлӑ должноҫсем, вӗсене Крым Республики территорийӗнче е Севастополь хулин территорийӗнче 2014 ҫулхи пуш уйӑхӗн 18-мӗшӗ тӗлне ялан пурӑннӑ Раҫҫей Федерацийӗн гражданӗсем 1992 ҫулхи кӑрлач уйӑхӗн 1-мӗшӗнчен пуҫласа 1993 ҫулхи раштав уйӑхӗн 31-мӗшӗччен йышӑнса тӑнӑ;
[bookmark: Par4]102) ҫак переченӗн 101-мӗш пунктӗнче кӑтартнӑ Раҫҫей Федерацийӗн гражданӗсем Крым Республикин тата Севастополь хулин территорийӗсенче 2014 ҫулхи нарӑс уйӑхӗн 21-мӗшӗччен вӑйра тӑнӑ саккунсемпе ки-лӗшӳллӗн 1994 ҫулхи кӑрлач уйӑхӗн 1-мӗшӗнчен пуҫласа 2014 ҫулхи пуш уйӑхӗн 17-мӗшӗччен йышӑнса тӑнӑ должноҫсем, ҫав шутра:
а) депутатсен яланхи (штат) никӗс ҫинче йышӑнса тӑнӑ должноҫӗсем;
ӑ) патшалӑх служащийӗсен рангӗсене паракан должноҫсем;
б) судьясен должноҫӗсем;
в) дипломат рангӗсем паракан должноҫсем;
г) прокуратура ӗҫченӗсене класс чинӗсем паракан должноҫсем;
д) ҫар тата ятарлӑ званисем паракан должноҫсем;
е) вырӑнти хӑй тытӑмлӑх органӗсенче рангсем паракан должноҫсем;
103) ҫак переченӗн 101-мӗш пунктӗнче кӑтартнӑ Раҫҫей Федерацийӗн гражданӗсем Крым Республикин тата Севастополь хулин территорийӗсенче вырнаҫнӑ патшалӑх органӗсенче тата вырӑнти хӑй тытӑмлӑх орга-нӗсенче 2014 ҫулхи пуш уйӑхӗн 18-мӗшӗнчен пуҫласа раштав уйӑхӗн 
31-мӗшӗчченхи тапхӑрта йышӑнса тӑнӑ, ҫак переченӗн 102-мӗш пункчӗпе пӑхса хӑварнӑ должноҫсем;
104) Украина ССРӗн Конституцийӗпе, Донецк Халӑх Республикин, Луганск Халӑх Республикин, Запорожье облаҫӗпе Херсон облаҫӗн территорийӗсенче вӑйра тӑнӑ нормативлӑ право акчӗсемпе килӗшӳллӗн туса хунӑ патшалӑх органӗсенчи тата вырӑнти хӑй тытӑмлӑх органӗсенчи ертӳҫӗсен, специалистсен должноҫӗсем, ҫавӑн пекех яланхи (штат) никӗс ҫинче йышӑнакан суйлавлӑ должноҫсем, вӗсене 2014 ҫулхи ҫу уйӑхӗн 11-мӗшӗнчен пуҫласа 2022 ҫулхи нарӑс уйӑхӗн 23-мӗшӗ тӗлне Раҫҫей Федерацийӗн гражданлӑхне илнӗ тата Донецк Халӑх Республикин е Луганск Халӑх Республикин территорийӗнче ялан пурӑнакан срока пӑхмасӑр ялан пурӑннӑ Раҫҫей Федерацийӗн гражданӗсем тата маларах Украина гражданлӑхӗнче пулнӑ тата 2022 ҫулхи нарӑс уйӑхӗн 24-мӗшӗнчен тытӑнса Раҫҫей Федерацийӗн гражданлӑхне йышӑннӑ Раҫҫей Федерацийӗн гражданӗсем 1992 ҫулхи кӑрлач уйӑхӗн 1-мӗшӗнчен пуҫласа 1993 ҫулхи раштав уйӑхӗн 31-мӗшӗччен йышӑнса тӑнӑ;
105) ҫак переченӗн 104-мӗш пунктӗнче кӑтартнӑ Раҫҫей Федерацийӗн гражданӗсем 1994 ҫулхи кӑрлач уйӑхӗн 1-мӗшӗнчен пуҫласа Донецк Халӑх Республикин, Луганск Халӑх Республикин саккунӗсемпе, Запорожье облаҫӗн тата Херсон облаҫӗн нормативлӑ право акчӗсемпе е Украина саккунӗсемпе килӗшӳллӗн патшалӑх должноҫӗсене е муниципаллӑ должноҫсене йышӑннӑ кунччен, Раҫҫей Федерацийӗн патшалӑх службине е Раҫҫей Федерацийӗнчи муниципаллӑ службӑна кӗнӗ кунччен йышӑнса тӑнӑ должноҫсем (Раҫҫей Федерацийӗн саккунӗсемпе килӗшӳллӗн терроризм тӗллевлӗ тесе йышӑннӑ ҫар йӗркеленӗвӗсемпе ытти йӗркеленӳсенче службӑра тӑнӑ тапхӑрсемсӗр пуҫне, Раҫҫей Федерацийӗн саккунӗсемпе килӗшӳллӗн экстремизм тӗллевлӗ тесе йышӑннӑ организацисен йышне хӑй ирӗкӗпе кӗнӗ тапхӑрсемсӗр пуҫне, Донецк Халӑх Республикине, Луганск Халӑх Республикине тата унти халӑха хирӗҫ правӑна хирӗҫле ӗҫсем тума хутшӑннӑ тап-хӑрсемсӗр пуҫне, Украинӑн хӗҫ-пӑшаллӑ вӑйӗсен тата ытти йӗркеленӗвӗсен йышӗнче Раҫҫей Федерацине хирӗҫ пыракан ҫар ҫапӑҫӑвӗсене хутшӑннӑ тапхӑрсемсӗр пуҫне), ҫав шутра:
а) депутатсен яланхи (штат) никӗс ҫинче йышӑннӑ должноҫӗсем;
ӑ) патшалӑх служащийӗсен чинӗсене (рангӗсене) паракан должноҫ-сем;
б) судьясен должноҫӗсем;
в) дипломат рангӗсем паракан должноҫсем;
г) прокуратура ӗҫченӗсене класс чинӗсем паракан должноҫсем;
д) ҫар тата ятарлӑ званисем паракан должноҫсем;
е) вырӑнти хӑй тытӑмлӑх органӗсенче чинсем (рангсем) паракан должноҫсем;
ӗ) Донецк Халӑх Республикин тата Луганск Халӑх Республикин патшалӑх должноҫӗсем;
ж) Запорожье облаҫӗн тата Херсон облаҫӗн ҫар-граждан администрацийӗсенчи должноҫсем, вӗсене асӑннӑ органсен полномочийӗсене пурнӑҫ-лас тӗллевпе туса хунӑ;
з) Донецк Халӑх Республикин, Луганск Халӑх Республикин саккунӗ-семпе, Запорожье облаҫӗн тата Херсон облаҫӗн нормативлӑ право акчӗсемпе е Украина саккунӗсемпе килӗшӳллӗн вӑйра тӑнӑ халӑх влаҫӗн органӗсенчи ытти должноҫсем, вӗсене асӑннӑ органсен полномочийӗсене пурнӑҫлас тӗллевпе туса хунӑ;". 

2 статья
1. Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.
2. Чӑваш Республикин "Чӑваш Республикинчи муниципалитет служби ҫинчен" 2007 ҫулхи юпа уйӑхӗн 5-мӗшӗнчи 62 №-лӗ саккунӗ ҫумне 6-мӗш хушса ҫырнин 104-мӗш, 105-мӗш пункчӗсен положенийӗсен вӑйӗ 2022 ҫулхи авӑн уйӑхӗн 30-мӗшӗнчен пуҫланнӑ право хутшӑнӑвӗсене пырса тивет.

	Чӑваш Республикин
Пуҫлӑхӗ
	
О. Николаев

